
























































































































































































































































Oltingugurt atomlari orasida aloqalarning hosil bo'lish qobili-
yati oqsillarni tashkil qilishning muhim omili bo'lib hisoblanadi, 
bu ularning muvaffaqiyatli ishlashi uchun muhimdir. 

Shuningdek, mikroelementlar — galogenlarning o'ziga xosligi 
va rolini ko'rib chiqamiz. 

Galogenlar hayotiy jarayonlarda muhim rol o'ynaydi. 
Ftor mikrobioelementlarga kiradi — bu elementning organizm-

dagi miqdori atigi bir necha milligrammni tashkil qiladi. Biroq bu 
elementga bo'lgan qiziqish, avvalo stomatologlarda, susaymayap-
ti, chunki u birinchi navbatda tishlarda konsentratsiyalanadi (kam 
darajada suyaklar va tirnoqlarda). Tishlardagi ftorning asosiy qis-
mi qiyin eruvchan ftorapatit Ca 5 (P0 4 ) 3 F ko'rinishida tish ema­
il tarkibiga kiradi. Ftorning biologik ta'siriga bo'lgan qiziqish tish 
kasalliklari muammosi bilan bog'liq, chunki ftor tishlarni kariyes-
dan saqlaydi. 

Tishlar' kariyesi tish yuzasida emalning dog' ko'rinishidagi 
shikastlangan uchastkasining hosil bo'lishi bilan boshlanadi. 

Bakteriyalar ishlab chiqaradigan kislotalar ta'siri ostida emal­
ning erishi ro'y beradi: 

Ca5 (POJftH + 7№ = 5Ca2+ + 3H2P04~ + H20 

Ko'pincha tishning emal bilan qoplangan tashqi yuza-
si emas, balki emal shikastlanganda ochiq qolgan dentinning 
ichki uchastkasi yemiriladi. Emal biroz shikastlangan payti-
da natriy ftoridni yuborish boshlangan shikastlanishning re-
mineralizatsiyasini yengillashtirib, ftorapatit hosil bo'lishiga 
imkon beradi. 

Ichimlik suvining ftor bilan boyitilishi aholining tishlar ka­
riyesi bilan kasallanishini ancha pasaytiradi. Ichimlik suvini 
ftorirlash unga natriy ftoridning ma'lum miqdorini qo'shish bilan 
amalga oshiriladi. Natriy ftoridni qo'llash gidroksiapatitga nisba-
tan qattiqroq ftorapatitning hosil bo'lishiga asoslangan: 

NaF + Ca/POJ3OH = NaOH + Ca5 (P04)3F 

